	

ԱՄՓՈՓ ՏԵՂԵԿԱՆՔ
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  ՀՀ կառավարության որոշման նախագծի կապակցությամբ շահագրգիռ նախա
րարությունների առարկությունների և առաջարկությունների վերաբերյալ

	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
(29.05.2018թ  №01/9-5/9552-18)

	Որոշման նախագծի վերաբերյալ հայտնում են հետևյալը.
[bookmark: _GoBack]Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի  3-րդ մասի պահանջը՝ նախագծի նախաբանից առաջարկում են հանել «Հայաստանի Հանրապետության» բառերը:
	

Ընդունվել է:



	ՀՀ հանրային ծառայությունները կարգավորող հանձնաժողով (29.05.2018թ.  №ՌՆ/2.2-25/416-18)

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի վերաբերյալ առարկություններ չունի։
Միևնույն ժամանակ, հաշվի առնելով, որ ներկայացված նախագծի ընդունման արդյունքում «Բարձրավոլտ էլեկտրացանցեր» ՓԲԸ-ի բաժնետոմսերով հավաստված իրավունքները չեն հանձնվելու հավատարմագրային կառավարման, իսկ ՀՀ կառավարության 2018 թվականի ապրիլի 26-ի №516Ա որոշմամբ հաստատված՝ ՀՀ էլեկտրաէներգիայի այլընտրանքային կուտակման և կառավարման հայեցակարգի 19-րդ կետի համաձայն՝ առաջնեկային էլեկտրակուտակիչ կայանի կառուցումը նախատեսվում էր իրականացնել «Բարձրավոլտ էլեկտրացանցեր»  ՓԲԸ-ի հավատարմագրային կառավարչի կողմից ներգրավվող մասնավոր միջոցների հաշվին, առաջարկում ենք քննարկել նաև ՀՀ կառավարության վերոնշյալ որոշումն ուժը կորցրած ճանաչելու հարցը:
	




ՀՀ կառավարության 26.04.2018թ. №516Ա որոշմամբ (այսուհետ` Որոշում) հաստատված`  ՀՀ էլեկտրաէներգիայի այլընտրանքային կուտակման և կառավարման հայեցակարգի 19-րդ կետով առաջարկվում է  առաջնեկային կայանի կառուցումն իրականացնել «ԲԷՑ» ՓԲԸ-ի հավատարմագրային կառավարչի կողմից մասնավոր միջոցների ներգրավմամբ և նախատեսվում է այդ միջոցների վերադարձն ապահովել «ԲԷՑ» ՓԲԸ-ի սակագնի միջոցներով:
Որոշումն ուժը կորցրած ճանաչելը նպատակահարմար չէ, բայց կքննարկվի նրանում (19-րդ կետում) խմբագրական փոփոխություն կատարելու հարցը:

	ՀՀ արդարադատության նախարարություն
(04.06.2018թ. №01/19.2/56648-18)

	       «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի 2-րդ կետն անհրաժեշտ է հանել` համաձայն «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի պահանջների:
	Ընդունվել է:



